MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 46

L-Erbgħa, 10 ta' Mejju, 2000.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.48 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Charles Mangion, l-Onor. George Pullicino, l-Onor. Austin Gatt, l-Onor. Claude Muscat, l-Onor. George Hyzler u l-Onor Frederick Azzopardi (sostitut),  kienu preżenti.

TALBA

L-Iskrivan qal it-talba.

MINUTI

L-Onor. Joe Cilia ġibed l-attenzjoni għar-raba' paragrafu ta' paġna 2 tal-minuti u qal li kien jidhirlu li l-kelma wżata mill-Onor. Pullicino kienet "suffiċjenti u mhux "sodisfaċenti"

Fuq proposta ta' l-Onor. Austin Gatt il-Kumitat qabel li ċ-chairman jisma' r-recording biex jikkonferma l-kelma eżatta.

KORRISPONDENZA

Iċ-Chairman informa lill-kumitat dwar sottomissjonijiet mibgħuta mis-Sur Victor Sant, Director Corporate Services, Ministeru ta' l-Ambjent dwar rimarki li kien għadda dwaru s-Sur Carmel Tonna, Assistent Auditor General fil-laqgħa 43 ta' dan il-Kumitat.
 SOTTOMISSJONIJIET TAN-NAĦA TAL-GVERN DWAR IL-FOLLOW UP REPORT TA' L-AWDITUR DWAR KUNĊERTI ORGANIZZATI MIT-TA' QALI NATIONAL PARK COMMITTEE FL-1998.

Iċ-Chairman stieden lis-Sur Joseph G. Galea, Awditur Ġenerali, u xi staff li jidhirlu li għandu jkun miegħu biex jieħdu parti fil-Kumitat.

L-iskrivan qara s-sottomissjonijiet tan-naħa tal-Gvern. 

L-Onor. Austin Gatt qal li n-naħa tal-Gvern għamlet il-konklużjonijiet tagħha dwar ir-rapport u li ma kellhiex l-intenzjoni li titlob vot.

L-Awditur Ġenerali qal li l-Uffiċċju tiegħu wkoll għamel is-sottomissjonijiet tiegħu u xtaq li jgħaddihom lill-Kumitat. 

L-Onor Austin Gatt oġġezzjona u qal li xi ħadd mhux fil-Kumitat m'għandux ikollu l-aħħar kelma wara li jsiru l-konklużjonijiet mill-Kumitat.

Iċ-Chairman qal li wara li jinstemgħu s-sottomissjonijiet ta' l-Awditur kienet se tingħata l-opportunita' lill-membri ta' dan il-Kumitat biex jikkonkludu huma.

L-Onor. Austin Gatt insista li l-Awditur m'għandux jikkummenta fuq il-konklużjonijiet  tan-naħa tal-Gvern minħabba li proċeduralment din hija ħaġa ħażina.

Iċ-Chairman qal li tingħalaq kif tingħalaq l-issue tal-kunċerti, l-importanti hu li istituzzjoni importanti bħalma hija dik ta' l-Awditur toħroġ b'saħħitha aktar milli mdgħajfa wara din il-laqgħa.

Fis-7.24 p.m. il-laqgħa ġiet sospiża minħabba li ntalab quorum fil-Kamra u rriżumiet fis-7.30 p.m.

Iċ-Chairman informa lill-Kumitat li kien sema' r-recording tal-laqgħa preċedenti u kkonferma li l-minuti huma korretti.

Il-Minuti tal-Laqgħa Nru. 45 li saret fit-3 ta' Mejju, 2000, kienu konfermati.

L-Onor. Charles Mangion qal li s-sottomissjonijiet tal-Gvern m'humiex il-konkluzjoni tal-Kumitat u ppropona li jitħassar paragrafu 4 tagħhom minħabba li fih hemm allegazzjoni infondata u malafamanti.

L-Onor. Joe Cilia qal li n-naħa ta' l-Oppożizzjoni ma toġġezzjonax jekk ir-rapport jerġa' jintbagħat lura għand l-Awditur Ġenerali ladarba n-naħa tal-Gvern tħoss li r-rapport m'huwiex eżawrjenti u sodisfaċenti.

L-Onor. Austin Gatt qal li l-fatt li n-naħa tal-Gvern ma taqbilx mal-konklużjonijiet ta' l-Awditur ma jneħħi xejn mir-rispett għall-Uffiċċju tiegħu.

Il-Kumitat qabel li d-diskussjoni fuq dan is-suġġett tkun magħluqa.

ITTRA TA' L-ONOR. MICHAEL FARRUGIA DWAR KUNTRATTI FL-ISPTAR IL-ĠDID F'TAL-QROQQ.

Iċ-Chairman informa lill-Kumitat li ġiet imqiegħda fuq il-mejda tal-Kamra kopja tal-kuntratt bejn il-Foundation for Medical Services u l-kumpannija SKANSKA u ppropona li jingħata żmien adegwat biex il-membri jkunu jistgħu jiflu l-kuntratt u jekk jinħass il-bżonn jitqajjem il-kas f'okkażjoni oħra.

Fit-7.40p.m. il-Kumitat aġġorna għal data u b'aġenda li jkunu kkomunikati aktar tard.







RAYMOND GRILLO







GĦALL-ISKRIVAN TAL-KAMRA

KONFERMATI







ONOR. LEO BRINCAT, M.P.







CHAIRMAN TAL-KUMITAT
1

3

